
O’zbekiston Respublikasining Prezidenti  Shavkat Miirziyoyevning  iqtisodiy  

siyosati hamda   ularni  odilona amalga oshirish natijasida  iqtisodiyotimiz tobora 

rivojlanib borishi ta`minlanmoqda. Shu bilan birga, mustaqillik  yillarida  

O‘zbekistonda  bozor  iqtisodiyotining  asosi  bo‘lgan xususiy mulk ustuvorligini 

mustahkamlaydigan barqaror qonunchilik bazasi yaratilganini  qayd etish zarurdir.  

O‘rta mulkdorlar sinfini shakllantirish, mamlakat  iqtisodiyotini  barqaror  yuksaltirish,   

yangi  ish o‘rinlarini  yaratish va aholi daromadini  oshirishning muhim omili bo‘lgan  

kichik  biznes  va  xususiy  tadbirkorlikni  jadal  rivojlantirish  bo‘yicha qulay 

ishbilarmonlik  muhiti  hamda  ishonchli  huquqiy kafolatlar yaratildi.  Natijada so‘nggi 

o‘n yilda yalpi ichki mahsulot tarkibida kichik biznes ulushi  31,1 foizdan  52,5 foizga  

o‘sdi, ushbu sohada bandlik  darajasi iqtisodiyot  tarmoqlarida  ish  bilan band  aholi  

umumiy sonining 49,7 foizidan 74,5 foizigacha oshdi. Aholi daromadlarining  47  

foizdan ziyodi  tadbirkorlik  faoliyatidan  tushgan daromadlar hissasiga  to‘g‘ri  keladi. 

Tadbirkorlikning  ilmiy  asoslari  mavjud bo`lib, quyidagicha talqin qilingan. 

"Tadbirkor"  soʻzi  fransuz  tilidan  olingan  bo`lib, birinchi  marta Jak de Bruslon  

tomonidan  tuzilgan  va  1723-yilda  nashr etilgan, “Dictionnaire Universel de 

Commerce”  nomli fransuzcha lugʻatda paydo boʻlgan. Tadbirkorlikni 

oʻrganish klassik iqtisodchisi hisoblangan irland-fransuz iqtisodchisi  Richard  

Kantillonning  XVII asr oxiri- XVIII asr  boshlaridagi  ilmiy ishlarida  o`rganilgan.  

Xususiy  tadbirkorlik– bu  xususiy  mulkchilikka  asoslangan  tadbirkorlikdir. 

Bu yerda  tadbirkorlikga  jalb  etiladigan  moddiy, moliyaviy  resurslar,yaratilgan tovar  

va  xizmatlar, ularni  sotishdan kelgan daromad ,birinchidan,individual (yakka tarizda), 

ikkinchidan korporativ (guruh tarkibidagi) xususiy mulk hisoblanadi. Bozor  

iqtisodiyotida  yetakchi  hususiy  tadbirkorlik  hisoblanadi. Shu sababli  O’zbekistonda  

hususiy  mulkning  ustuvorligini ta’minlash strategik vazifa hisoblanadi. Yurtimizda 

xususiy tadbirkorlikning ko’plab turlari mavjud.Xususiy korxonalar(firmalar),fermer 

va dexqon xo’jaliklari,yakka tartibda biznes qilish doirasida kechadi. Tadbirkorlik 

O'zbekiston ijtimoiy-iqtisodiy taraqqiyotida hamda jahon moliyaviy-iqtisodiy inqirozi 

salbiy ta'sirini yumshatish va oqibatlarini  bartaraf  etishda shunday kuch ekanligini 

namoyon etmoqda va yetakchi sohaga  aylanmoqda.  

Mamlakatimizda  2022- yilda  kichik biznes subyektlari ulushi iqtisodiyotning 

asosiy tar-moqlari bo‘yicha qishloq, o‘rmon va baliqchilik xo‘jaligida  95,9 %,  

qurilishda  73,6 %, xizmatlar  sohasida 41,1 % v a  sanoatda 21,5 % ni tashkil etdi.  

Shu bilan birga, 2022- yil yakunlari bo‘yicha  kichik tadbirkorlik (biznes) subyektlari 

tomonidan 429 292,7 mlrd. so‘m miqdorida qo‘shilgan qiymat yoki iqtisodiyotdagi 

yalpi qo‘shilgan qiymatning 51,8 % i yaratilgan. Shundan 46,6 % i qishloq, o‘rmon va 

baliqchilik xo‘jaligi, 11,0 % i sanoat, 9,5 % i qurilish  tarmoqlari va 32,9 % i xizmatlar 

sohasiga to‘g‘ri keldi. Lekin  hali tadbirkorlikning barcha  qirralari va funksional 

xossalari yetarli darajada  o'rganilmagan va natijada uning imkoniyatlari to'liq safarbar 

etilmaganligi  ham  ayondir.  Demak,  Iqtisodiy  bilimlar  va  tadbirkorlik  asoslari fani 

oldida ulkan vazifalar turibdi. Rivojlangan mamlakatlarda ishlab chiqariladigan  yalpi  

ichki  mahsulotning  qariyb  yarmi,  ayrim  mamlakatlarda esa undan ham ко'prog'i 

kichik biznesga to'g'ri keladi. O'zbekistonda yaratilayotgan yalpi ichki mahsulotda 

kichik va o'rta tadbirkorlik subyektlarining hissasi hozirgi kunda 52 foizdan oshdi va u 

yildan-yilga o'sib bormoqda. 

Tadbirkorlik iqtisodiyotning barcha sohalari va tarmoqlarida tashkil etilgan, 

amalga oshirilmoqda va rivojlanib bormoqda. Lekin uning holati va rivojlanishi barcha 

tarmoqlarda bir xil emas. O'zbekistonda tadbirkorlik subyektlari (yuridik shaxslar) 

ning  60  foizi  qishloq xo'jaligi, 18 foizi savdo  va  umumiy  ovqatlanish, 12  foizi 

sanoat  va qurilish  sohalarida t ashkil etilgan, xizmat ko'rsatish sohasida ham kundan-

kunga rivojlanib bormoqda. Yuridik shaxs bo'lmagan yakka tadbirkorlarning  asosiy 

qismi savdo, umumiy ovqatlanish,ishlab chiqarish va ayrim xizmatlar  ko'rsatish 

sohasida  faoliyat olib bormoqdalar.Mamlakatimizda kichik biznes va xususiy 

tadbirkorlik sohasining iqtisodiyotda band bo’lganlarning soni  2018- yilda  10128,8 

ming, 2019- yilda 10318,9 ming, 2020- yilda 9865,7 ming, 2021- yilda 10070,7 ming, 

2022- yilda 10321,8 mingtani tashkil etdi. Bu davirda kichik  biznes  subyektlarining  

soni  1,3 barobarga, ularning eksport ulushlari esa 2  barobarga  yaqin  ko’paygan.  

Qolaversa, yurtimizda  bugunga kelib xususiy tadbirkorlikka keng miqiyosda 

imkoniyat eshiklari ochib borilmoqda. Tadbirkorlarga  uzoq  muddatga  kredit berish, 

ularga davlat tomonidan  belgilangan  tartibda  yordam va hattoki moliyaviy kapitali 

yetishmagan tadbirkorlarga intiyozlar ajratilmoqda. Xususiy  tadbirkorlikni  

rivojlntirish  orqali tobora  yuksalib  borayotgan  iqtisodiyotimizni  yada  

rivojlantirishdan  ko’zlangan maqsadlar:  -bo’sh  ish  o’rni   ko’proq   yaratiladi, va 

jamiyatda ishsiz qatlam sezilarli  darajada  pasayadi;  sog’lom raqobat yanada 

kuchayadi va albatta uni davlat  nazorat  qilib  turishi  zarur bo`ladi; - ichki bozor zarur 

tovarlar  bilan  to’yinadi  va ishlab chiqarilayoygan  tovarlar  sifati yanada ortadi.  

Natijada narxlar darajasining  pasayishi,   talab va taklifning o`zaro muvofiq kelishiga  

olib keladi;  - eksport hajmi sezilarli darajada ko’payadi; -chet el  investorlarini jalb 

qilish yanada osonlashadi;  - tovar turlari  talab  va  taklifga qarab  ko’payib boradi;  -

o’rta mulkdorlar sinfi shakillanadi. 

Shu  bilan  birga  kichik  biznes  va  tadbirkorlikni  rivojlantirish  nafaqat jamiyat  

balki  kishilar  hayotiga  ham  ijobiy  natijalarni  olib keladi.  Mamlakatda fuqarolar  

erkinliklari  hamda  hohishlari doim birinchi o’rindaturadi. Aholi o’zi istagan barcha  

turdagi  tovarlarni  erkin  tanlov  asosida  sotib oladi. Servis (hizmat ko’rsatish) sohasi  

yanada  rivojlanadi. Jamiyatda quyi tabaqa vakillari kamayib boradi.  Pul aylanishi 

yanada jadallashadi va banklar faoliyatiga  maksimal  darajada   e’tibor qaratiladi. 

Yalpi  ichki mahsulot hajmining tadbirkorlar tomonidan yetkaziladigan ulushi 

oshadi.Xulosa o`rnida aytish mumkinki, bugungi kunda kichik biznes va hususiy 

tadbirkorlik kundan kunga rivojlanib borayotgan sohalardan biridir. Yuqorida ta’kidlab 

o’tilganidek kichik biznesning turli tarmoqlari mavjuddir.  Umumiy ovqatlanish 

maskanlari, servis (hizmat ko’rsatish), oziq-ovqat ishlab chiqarish va yana bir qancha 

sohalar o’z faoliyatini olib bormoqda. Tadbirkorlikni rivojlantirish orqali mahsulot 

turini, sifatini   va  ichki bozor  maksimal  talabga javob berishiga erishishimiz mumkin. 

Xususiy  tadbirkorlar  ko’payib  borishi  sog’lom raqobatni  rag`batlantiradi. Bu esa  

hozirda  O’zbekistonning  oz fursatlar  ichida ulkan cho’qqilarni zabt etishi uchun 

imkoniyat eshiklarini keng ochib beradi.  

